
l.-UvVOD

Zakon o ravnopravnosti spolova u Bosni i Hercegovini (“Sluzbeni glasnik BiH” broj 32/10), u
svojim temeljnim odredbama promovira i $titi ravnopravnost spolova i pritom garantira iste
mogucnosti i ravnopravan tretman svih osoba, bez obzira na spol, u javnoj i privatnoj sferi
drustva, te ureduje zastitu od diskriminacije na osnovu spola.

Prema Clanku 20. naprijed navedenog Zakona drzavna tijela na svim razinama vlasti duzna su
osigurati i promovirati zastupljenost spolova u upravljanju, odlucivanju i predstavljanju.
Jednako tako, svi organi vlasti, temeljem ¢lanka 24. Zakona o ravnopravnosti spolova, duzni su
osigurati provedbu Zakona o ravnopravnosti spolova i osigurati provodenje medunarodnih
standarda u oblasti ravnopravnosti spolova.

Djelujuci u tom pravcu, Ured za reviziju institucija Bosne i Hercegovine (u daljnjem tekstu: Ured
za reviziju) je usvojio Odluku o politici nulte tolerancije prema djelima seksualnog uznemiravanja
I uznemiravanja na osnovu spola, broj 08-02-2-1051/20 od 16. 12. 2020. godine. Predmetna
odluka je uc€injena dostupnom svim uposlenicima u Uredu za reviziju, te objavljena na Intranet
stranici Ureda za reviziju. Ujedno je imenovan i savjetnik za prevenciju uznemiravanja na temelju
spola i seksualnog uznemiravanja u Uredu za reviziju, broj: 08-02-2-1051-2/20 od 17. 12. 2020.
godine.

Odredbama Clanka 13. stavak (2) Zakona o ravnopravnosti spolova u Bosni i Hercegovini
(“Sluzbeni glasnik BiH” broj 32/10), propisano je da je poslodavac duzan poduzeti efikasne
mjere u cilju spreavanja uznemiravanja, seksualnog uznemiravanja i diskriminacije po osnovu
spola u radu i radnim odnosima, te ne smije poduzimati nikakve mjere prema uposleniku/ci zbog
Cinjenice da se on/ona zalio/la na uznemiravanje, seksualno uznemiravanje i diskriminaciju po
osnovu spola. Odredbama cClanka 86e. Zakona o radu u institucijama Bosne i Hercegovine
(,Sluzbeni glasnik BiH", br. 26/04, 7/05, 48/05, 60/10, 32/12 i 93/17), propisano je da je
poslodavac duzan poduzeti efikasne mjere s ciliem sprjeCavanja nasilja na osnovu spola,
diskriminacije, uznemiravanja, seksualnog uznemiravanja u radu i/ili u vezi s radom i mobinga,
te ne smije poduzimati nikakve mjere prema uposleniku zbog ¢injenice da se Zalio na nasilje,
diskriminaciju, uznemiravanja, seksualno uznemiravanje i mobing. Uzimajuci u obzir naprijed
navedeno, Ured za reviziju je pristupio izradi Smjernica za prevenciju seksualnog i rodno
utemeljenog uznemiravanja (u daljnjem tekstu: Smjernice).

Smjernice predstavljaju skup mjera i radnji preventivnog karaktera koje se poduzimaju u Uredu
za reviziju radi sprjeCavanja seksualnog i rodno utemeljenog uznemiravanja. Uposleni u Uredu
za reviziju duzni su u svom radu postivati i pridrzavati se nacela rodne ravnopravnosti, te voditi
racuna da svojim radnjama i postupcima ne €ine seksualno i rodno utemeljeno uznemiravanije.
Sukladno tome, ovim smjernicama se utvrduju standardi prepoznavanja seksualnog i rodno
utemeljenog uznemiravanja kao protuzakonitog i nezeljenog ponasanja, te propisuje postupak
za preventivno djelovanje u vezi s nezeljenim ponasanjem na radnom mjestu i/ili u vezi s radnim
mjestom.

Smjernicama se nadalje nastoji osigurati i promicati rodna ravnopravnost u Uredu za reviziju,
kako u upravljanju, procesu odluCivanja i predstavljanja, tako i u cilju zasStite pojedinacnih
ljudskih prava i sloboda zajamcenih Ustavom Bosne i Hercegovine, zakonima i drugim
pozitivnopravnim propisima u Bosni i Hercegovini i obvezuju¢im medunarodnim dokumentima.



Svrha je Smjernica osiguravanje i promidZba profesionalnog, zdravoga i dostojanstvenog
radnog okruZja sprjeCavanjem pojava seksualnog i rodno utemeljenog uznemiravanja u Uredu
Za reviziju.

Cilj je Smjernica obrazovanje i podizanje svijesti uposlenih u Uredu za reviziju o protuzakonitosti
i nedozvoljenosti seksualnog i rodno utemeljenog uznemiravanja, te rjeSavanje situacija kada
postoji nezeljeno ponaSanje na radnome mjestu i u vezi s radnim mjestom uspostavljanjem i
funkcioniranjem postupka za preventivno djelovanje — kao unutarnjeg postupka pomoci i zastite
u sluCajevima neZeljenoga ponasSanja. Ovo znali da, s jedne strane, Smjernice promicu
standarde ponaSanja prema kojima se sa svim uposlenima postupa s dostojanstvom i
postovanjem; dok s druge strane omogucavaju uposlenima rjeSavanje problema nezZeljenoga
pona$anja na povijerljiv nacin postupkom za preventivno djelovanje.

lzrazi koji su radi preglednosti u ovim Smjernicama dati u jednom gramatickom rodu bez
diskriminacije se odnose i na muskarce i na zene.

Il. - POJMOVNO ODREDENJE UZNEMIRAVANJA, SEKSUALNOG UZNEMIRAVANJA |
RODNO ZASNOVANOG UZNEMIRAVANJA

Uznemiravanje predstavlja protuzakonito ponaSanje koje je definirano razli¢itim zakonima u
Bosni i Hercegovini. Clanak 5. stavak (1) Zakona o ravnopravnosti spolova u Bosni i Hercegovini
propisuje da uznemiravanje predstavlja “svako neZeljeno ponasanje po osnovu spola kojim se
Zeli povrijediti dostojanstvo osobe ili grupe osoba i stvoriti zastrasujuce, neprijateljsko,
degradirajuce, poniZzavajuce ili uvredljivo okruZenje ili kojim se postiZe takav ucinak”. S druge
strane, Clanak 4. stavak (1) Zakon o zabrani diskriminacije predvida da se uznemiravanje
“smatra diskriminacijom u svakoj situaciji u kojoj ponasanje vezano uz spol, spolno izraZavanje
ili orijentaciju ima za svrhu ili Ciji je efekat povreda dostojanstva lica i stvaranje zastrasujuceg,
neprijateljskog, degradirajuceg, poniZzavajuceg ili uvredljivog ambijenta”. Oba navedena zakona
propisuju zabranu uznemiravanja, predvidaju zastitu od uznemiravanja i sadrze sankcije za
uznemiravanije.

Uznemiravanje se, izmedu ostalog, manifestira i kroz svoje posebne oblike: seksualno i rodno
zasnovano uznemiravanje. Seksualno i rodno zasnovano uznemiravanje, koje Zakon o
ravnopravnosti spolova u Bosni i Hercegovini definira kao uznemiravanje po osnovu spola
predstavlja zabranjeno ponaSanje. Da bi postojalo seksualno i/ili rodno zasnovano
uznemiravanje, potrebno je da se radi o nezelienom ponaSanju. Nezeljeno ponasanje je
ponaSanje koje osoba na koju je ovakvo pona8anje usmjereno nije izazvala ili trazila te ga je
smatrala ponizavajucim ili uvredljivim. Da li je ponaSanje u konkretnom slu€aju nezeljeno,
predstavlja subjektivno pitanje — i procjenjuje se iz perspektive osobe koja tvrdi da je izlozena
nezeljenom ponasanju (koje moze predstavljati seksualno ili rodno zasnovano uznemiravanje).
Prema tome, ovakvo ponaSanje postoji neovisno od toga da li osoba koja je pocinila takvo
ponaSanje ima spoznaju o nezeljenom karakteru poduzete radnje. Nebitno je da takvo
ponasanje drugima nije nepozeljno, ili je ranije prihnvacano u danom radnom okruzenju.

Uznemiravanje (seksualno i rodno zasnovano) moze biti vertikalno — izmedu nadredene i
podredene osobe (bez obzira koja osoba vrsi uznemiravanje) i horizontalno — izmedu osoba
gdje nije prisutan odnos nadredenosti, odnosno podredenosti. Seksualno i rodno zasnovano
uznemiravanje nije ograni¢eno na radno mjesto, moze se desiti i izvan radnog mjesta i/ili van
radnog vremena.



Bitno je imati u vidu da seksualno i rodno zasnovano uznemiravanje (odnosno odredeni njegovi
oblici) mogu predstavljati i krivicno djelo prema Zakonu o ravnopravnosti spolova Bosne i
Hercegovine, te da rodno zasnovano uznemiravanje moze predstavljati poseban oblik
diskriminacije prema Zakonu o zabrani diskriminacije.

Seksualno uznemiravanje je nezelijeno ponasanje seksualne naravi, zbog kojeg se odredena
osoba osje¢a uvrijedeno, ponizeno ili zastradeno. Nezeljeno ponaSanje mora sadrzavati
seksualni element, konotaciju ili implikaciju kako bi se okvalificiralo kao “ponasanje seksualne
naravi®. Seksualno uznemiravanje moze se sastojati od razlicitih oblika verbalnog, neverbalnog
ili fizickog ponasanja seksualne naravi koje osoba koja je izlozena ovom ponaSanju ne Zzeli. U
nastavku teksta dani su primjeri ponaSanja koja se mogu podvesti pod seksualno
uznemiravanje.

Verbalno ponasanje odnosi se na rijeCi odnosno zvukove koje osoba iskaze ili izrazi, a moze ih
iskazati usmenim odnosno pismenim putem. Primjeri verbalnog pona$anja, izmedu ostalog, su:

- Zahtijevanje dodira, zagrljaja

- Upudivanje seksualnih prijedloga

- Upucivanje uvreda, komentara, opaski ili aluzija seksualne naravi

- Nezeljeni pozivi za sastanke, flertovanje ili trazenje seksualnog odnosa ili seksualnih

usluga

- Nezeljena pitanja o seksualnom Zzivotu

- Upucivanje uvredljivih viceva, seksualnih ala i dobacivanje

- Komentiranje necije seksualne (ne)privlacnosti

- Pisanje seksualno eksplicitnih ili sugestivnih (SMS i e-mail) poruka ili pisama

- Sirenje seksualnih glasina (uklju€ujuci i online)

- Uvjetovanje ostvarivanja beneficija i napredovanja na poslu seksualnim uslugama

- Prijetnje kaznjavanjem osobe koja odbija udovoljiti seksualnim ponudama.

Neverbalno pona$anje obuhvaca sva ponasanja, odnosno izraze od strane osobe koji ne
obuhvaéaju rije¢i odnosno zvukove, naprimjer izraze lica, pokrete tijelom ili simbole. Neverbalno
ponas$anje obuhvata, ali se ne ogranicava na:
- Gestikulacije i insinuacije koje upucuju na imitaciju seksualnog odnosa
- lzlaganje, prikazivanje ili slanje pornografije, seksualno eksplicitnih slika, karikatura ili
postera ili drugih seksualnih slika (uklju€ujuéi i online).

Fizicko ponasanje odnosi se na svako seksualno ponasanje osobe koje ukljuCuje kontakt s
tijelom osobe koja je izloZzena nezeljenom ponasanju. FiziCko pona$anje obuhvata, ali se ne
ograniCava na:

. Dodire seksualne naravi, zagrljaje, poljupce

- Stipanje, milovanje, udaranje, stiskanje druge osobe

- Nepotrebne fizitke kontakte s tijelom druge osobe i nepotrebnu bliskost (invazija

osobnog prostora)
- Fizi¢ko nasrtanje i napad.

Rodno zasnovano uznemiravanje je nezelieno ponasanje u vezi sa pripisanim rodom osobe,
kojim se omalovazava, ponizava ili vrijeda osoba u njenom svojstvu kao muskarca ili zene.
Podrazumijeva nezeljeno verbalno, neverbalno i/ili fizicko ponaSanje vezano uz pripadnost
osobe odredenom rodu. Prema tome, predstavlja vrstu uznemiravanja koje se vrsi zbog rodnih
uloga zena i muskaraca u drustvu, odnosno rodnih uloga koje se smatra da zene i muskarci
trebaju da vrse.



Rodno zasnovano uznemiravanje moZe se dogoditi ako su osobe maltretirane za ponasanije koje
se percipira kao stereotipno karakteristicno za njihov rod, ili zbog toga $to ponasanje nije u
skladu sa stereotipnim predodzbama o muskosti (rodnim ulogama i karakteristikama
muskaraca) i zenstvenosti (rodnim ulogama i karakteristikama Zena). Primjera radi, rodno
zasnovano uznemiravanje moze ukljuivati ponaSanje koje namjerava nametnuti i/ili pojacati
tradicionalne heteroseksualne rodne norme, npr. dominantni muskarci — podredene Zene. Za
razliku od seksualnog uznemiravanja, rodno zasnovano uznemiravanje nije generalno
motivirano seksualnim interesom ili namjerom. Ce$ée se zasniva na neprijateljstvu, te
predstavlja poku$aj da se kreira okruZenje u okviru kojeg se osoba na koju je uznemiravanje
usmjereno osjeca nepozeljnom. U nekim slu€ajevima, rodno zasnovano uznemiravanje moze
imati isti oblik kao i uznemiravanje na osnovu seksualne orijentacije, ili tzv. homofobno
maltretiranje. Primjeri rodno zasnovanog uznemiravanja, izmedu ostalog, su:
- Upucivanje neprimjerenih komentara o necijim fizickim osobinama ili ponasanju na
osnovu roda (npr. izjava da je zeni mjesto u kudi ili da nije podobna za odredeni posao)
- Upucivanje komentara ili nekorektan odnos prema osobama koje se ne ponaSaju
sukladno stereotipnim rodnim ulogama
- Grub i vulgaran humor ili jezik u odnosu na rod/spol
- Verbalno zlostavljanje nekoga, prijetnje ili podrugivanje nekome na osnovu roda/spola
- Neprijateljska radna sredina prema pripadnicima/ama odredenog spola (npr.
iskljuCivanje pripadnika jednog spola iz radnog okruzenja, radnih zadada,
omalovazavanje rezultata rada, itd.).

Seksualno i rodno zasnovano uznemiravanje nisu oni odnosi koji su Zeljeni, uzajamni, prihvaceni
ili uzvraceni. Ovi odnosi su zasnovani na medusobnoj privlaénosti ili prijateljstvu, te ne
predstavljaju uznemiravanje zato Sto nisu nezeljeni. Ovakva komunikacija i odnosi intimne naravi
predstavljaju podrucje privatnosti svake osobe, sve dok se deSavaju van profesionalnih okvira i
ne naruSavaju ugled Ureda za reviziju u javnosti.

lll. - POSTUPAK PREVENTIVNOG DJELOVANJA

Smijernicama se uspostavlja postupak za preventivno djelovanje, odnosno za interno rjeSavanje
nezeljenog ponasanja, ukljucujuci seksualno i rodno zasnovano uznemiravanje. Postupak za
preventivno djelovanje pruza uposlenicima Ureda za reviziju priliku da rijeSe problem
nezeljenog ponaSanja na povjerljiv, neprijeteéi i sporazuman nacin. Povjerljivo rjeSavanje
prituzbi ili prijava nezeljenog ponasanja doprinosi odrzavanju radnog okruzenja bez sukoba i
neprijateljstava i povecava vjerojatho¢u da Ce osobe uklju¢ene u postupak preventivnog
djelovanja mo¢i nastaviti da rade zajedno.

Postupak preventivnog djelovanja ujedno sluZi i da se dokumentiraju prvobitna nastojanja osobe
koja je izlozena neZeljenom ponaSanju da ovakvo ponaSanje zaustavi u dobroj vjeri. Pored
ovoga, kroz primjenu postupka za preventivno djelovanje se dokumentira i poduzimanje radniji
od strane savjetnika za prevenciju seksualnog i rodno zasnovanog uznemiravanja, na
razrieSenju situacije postojeceg nezeljenog ponasanja na radnom mjestu.

Provedbom postupka preventivhog djelovanja se ne dira u pravo osobe koja je izloZzena
nezeljenom ponas$anju, odnosno u obvezu odgovorne osobe u Uredu za reviziju na pokretanje
krivicnog, gradanskog ili stegovnog postupka povodom neZeljenog ponas$anja.



Cilj postupka preventivnog djelovanja je zaustavljanje nezeljenog ponasanja, ukljucujudi
seksualno i rodno zasnovano uznemiravanje na radnom mjestu i u vezi sa radnim mjestom.
Pored ovoga, postupak ima za cilj da sprije€i pojavu seksualnog i rodno zasnovanog
uznemiravanja u Uredu za reviziju. Svrha postupka kao takvog je da se uposlenima omogudi da
rijeSe razliCite situacije na radnom mjestu prije nego $to one dosegnu razinu kriminalnog
ponasanja ili krSenja etic¢kih kodeksa, odnosno pravila ponasanja.

Osoba koja je izlozena nezeljenom pona8anju i osoba koja ispoljava nezelijeno ponasanje neée
trpjeti nikakve posljedice na radnom mijestu zbog sudjelovanja u postupku preventivnog
djelovanja.

Ured za reviziju, kao ni bilo koja uposlena osoba nece poduzimati mjere ili radnje koje proizvode
negativne posljedice prema uposlenoj osobi koja se Zalila na postojanje nezeljenog ponasanja,
koja pokrene pitanje postojanja seksualnog ili rodno zasnovanog uznemiravanja na radnom
mjestu, ili koja je svjedoCila seksualnom ili rodno zasnovanom uznemiravanju. Ukoliko bilo koja
uposlena osoba poduzme takve radnje one Ce se tretirati kao poseban oblik uznemiravanja.

Moguci razlozi za pokretanje postupka preventivnog djelovanja su:

a) Nezeljeno ponaSanje je manje ozbiljne naravi, ali osoba koja je izloZena takvom
ponasanju zeli da ono prestane i trazi pomo¢ u njegovom zaustavljanju,

b) postupak preventivnog djelovanja se koristi kada osoba na koju je nezeljeno ponasanje
usmjereno ne Zzeli traziti sankcije ili stegovne mjere protiv osobe koja ispoljava nezeljeno
ponasanje (nego bi jednostavno Zeljela dobiti pomo¢ u zaustavljanju takvog ponasanja),

c) UkljuCene strane Ce vjerojatno i dalje biti u medusobnom kontaktu, a osoba koja je
izlozena nezeljenom ponaSanju Zeli iskoristiti postupak preventivnog djelovanja kako bi
odrzala taj poslovni odnos.

Savjetnik za prevenciju seksualnog i rodno zasnovanog uznemiravanja

Poslove prevencije seksualnog i rodno zasnovanog uznemiravanja u okviru postupka
preventivnog djelovanja u Uredu za reviziju obavlja savjetnik za prevenciju seksualnog i rodno
zasnovanog uznemiravanja.

Osobe koje su bile ili su izlozene neZeljenom ponaSanju ohrabruju se da se direktno obrate
osobi koja ispoljava nezeljeno ponasanje — bilo licno, u pismenoj formi ili putem telefona — kako
bi joj dale do znanja da je predmetno pona$anje neZeljeno, da ih vrijeda, stvara nelagodu ili
utjeCe na posao. Ovim osobama se preporucuje da vode evidenciju o tome kada i na koji nacin
su ostvarile navedeni kontakt i kakva je bila njegova sadrzina.

Osobe kojima je nelagodno da se direktno obrate osobi koja ispoljava nezeljeno ponaSanije ili
izravno obracanje nije rezultiralo prestankom ispoljavanja nezeljenog ponasanja mogu zatraziti
pomoc od savjetnika za prevenciju seksualnog i rodno zasnovanog uznemiravanja, koja im moze
pomoci u komuniciranju sa osobom koja ispoljava nezeljeno ponasanje, kako bi je obavijestila
da je takvo pona$anje nezeljeno. Osobi koja je izlozena nezeljenom ponaSanju preporucuje se
da vodi evidenciju o tome kada i na koji naCin je ostvaren kontakt sa osobom koja ispoljava
nezeljeno ponasanje i kakva je bila njegova sadrzina.

Postupak preventivnhog djelovanja se pokrece iskljuivo na osnovu usmenog ili pismenog
zahtjeva osobe koja trazi pomo¢ povodom izloZzenosti nezeljenom ponasanju, koji se podnosi
savjetniku za prevenciju seksualnog i rodno zasnovanog uznemiravanja.



U slucaju da je savjetnik informiran o neZeljenom ponaSanju od strane trece osobe koja djeluje
u povjerenju i s dobrom namjerom, a s ciliem pomodéi osobi koja je izlozena nezeljenom
ponasSanju, savjetnik ¢e obavijestiti tre¢u osobu da je za sluzbeno pokretanje postupka
preventivnog djelovanja neophodno da se osoba koja je izloZzena neZeljenom ponasanju
neposredno obrati za pomo¢.

Ukoliko je savjetnik informiran o neZeljenom pona8anju putem anonimne prijave, poduzet ¢e
preventivne radnje posrednog karaktera s ciliem dodatnog obavjestavanja uposlenih osoba o
Stetnosti seksualnog i rodno zasnovanog uznemiravanja po osobu i cjelokupnu radnu
organizaciju. Za ovu potrebu, moguce je poduzeti sliedece radnje:
- organizirati zajedniCki sastanak svih uposlenih na kojem ¢e tema biti prevencija
seksualnog i/ili rodno zasnovanog uznemiravanja;
- ponovno poslati Smjernice e-mailom svim uposlenim;
- jo$ jednom objaviti Smjernice na oglasnoj tabli, sa navodenjem svoje uloge i kontakt
podataka.

Savjetnik ¢e, po prijemu zahtjeva za pomo¢:

a) informirati osobu izlozenu nezeljenom ponasanju o njenim pravima (pokretanje postupka
utvrdivanja stegovne odgovornosti, podnoSenje prijave o izvrSenom krivicnom djelu
nadleznom tuzilastvu u skladu sa Zakonom o ravnopravnosti spolova u Bosni i
Hercegovini, pokretanju drugih postupaka zastite prava),

b) Uz suglasnost podnositelja zahtjeva, obavijestiti osobu koja ispoljava nezeljeno
pona$anje da je takvo ponaSanje nezeljeno za osobu koja se obratila za pomo¢ i dostaviti
povratnu informaciju osobi koja se obratila za pomoc¢ bez odlaganja, a najkasnije u roku
od 30 dana od dana primanja zahtjeva za pomo¢,

c) Obavijestiti osobu koja ispoljava nezeljeno ponaSanje o tome:

1) da je predmetno ponaSanje nezeljeno iz perspektive osobe na koju je usmjereno, te
se stoga od nje trazi da takvo ponaSanje zaustavi,

2) da se vode povijerljive evidencije, odnosno dokumentira provodenje postupka
preventivnog djelovanja,

3) da osoba koja ispoljava nezeljeno pona$anje ima moguénost da se izjasni, odnosno
pruzi obrazlozenje o predmetnom ponaSanju, a Cija svrha obavijesti nije da se
Cinjeni¢no dokaze ili potvrdi da li predmetno ponaSanje predstavlja seksualno ili rodno
zasnovano uznemiravanje,

4) Uruciti osobi koja ispoljava nezeljeno ponasanje primjerak Smjernica.

d) Obavijestiti osobu koja je izloZzena nezeljenom ponasanju da se mozZe ponovno obratiti sa
zahtjevom za pomo¢ ukoliko se nezeljeno ponaSanje nastavi nakon $to je savjetnik
obavijestio osobu koja ispoljava ovakvo ponasanje o njegovom neZeljenom karakteru. U
slu€aju ponovnog obracanja, savjetnik ¢e pruziti dodatne informacije o mogucnosti
pokretanja drugih postupaka zastite.

O svim poduzetim radnjama u vezi s primjenom postupka preventivnog djelovanja savjetnik vodi
sluzbenu evidenciju, koja je povijerljive naravi. Evidencija se vodi u povjerenju osim ako osoba
izlozena nezeljenom pona$anju ne pozeli da je iskoristi u okviru postupka ulaganja formalne
prituzbe/prijave, ako navedeno ponaSanje ne prestane. Pristup navedenoj evidenciji iskljuCivo
ima savjetnik, koji je u obvezi voditi racuna o sigurnosti evidencije. Iznimno, evidencija moze biti
dostupna ovlastenim osobama u skladu sa vazec¢im zakonima. Navedena evidencija ukljucCuje:

1) Datum podno$enja zahtjeva za pruzanje pomoci,

2) Ime i prezime, naziv radnog mjesta osobe koja trazi pomoc,

3) Ime i prezime, naziv radnog mjesta osobe koja ispoljava nezeljeno ponasanje,



4) Kratak opis nezeljenog pona$anja,
5) Datum i kratak opis obavijesti koja je uru€ena osobi koja ispoljava nezeljeno ponasanije,
6) Sve druge poduzete radnje.

Postupak preventivnog djelovanja je strogo povijerljiv — od savjetnika, osobe koja se obavjestava,
kao i osobe koja trazi pomo¢ putem postupka preventivhog djelovanja oCekuje se da Guvaju
povjerljivost podataka u vezi sa provodenjem postupka.

Savjetnik je obvezan saciniti povjerljivo izvijeS¢e u vezi sa provedenim postupkom preventivnog
djelovanja, koji sadrzi pregled svih poduzetih radnji, u roku od osam dana od dana zavr$etka
postupka.

Broj: 08-02-2-1051-3/20
Sarajevo, 17. 12. 2020. godine

»7
Hfrvéjé vrtkovié



